
   
 
 
 
 
 
 
 

Inungnun Tuhaqtitaujukhaq 

 

Pijumajun tujuqtaujukhanik: Nunavut Kavamanga 
Hanaujaqtit-Iglumiuniaqtunun Pinahuarutikhaq 2025 
 
Aullaqtirvia Ublua:  Hikutirvia 4, 2024  
Nutqarvikhaa Ublua:  Hikutirvia 29, 2024 
Nunavut-tamaat 120 sec         
  
Nunavut Inuit tautungnaqtun tuhaqtidjutillu hanaujaqtit nunaqaqtun Nunavunmi 

ilautqujaujun uukturiami uuminga hitamani-havainirmi iglumiulutik talvani Winnipeg Art 

Gallery-Qaumajuq, aulalirniaqtumun Ubluqtuhinia 16, 2025. 

Nunavut Kavamangata Hanaujaqtit Iglumiuniaqtunun Pinahuarutikhaq tunihijun Inuit 

hanaujaqtinun pidjutikhainun taimaa piliurlugit havaktamingnik, uqaujiulutik, 

ikajuutigilugulu una GN-kut Inuit hanaujanik katitiqhimajunik. 

Tikuaqtaujuq hanaujaqti tunijauniaqtut $10,000 hanaujaqtip akiit (pihimajuq imaa 

hitamani havainirnik nunaqarnirmik), ubluq tamaat niridjutikhaq, uvalu hiniktarviit 

pihuklutik ungahiktilaanganik talvunga qun’ngiaqtitihimaaqtunik hanaukanik.  

Tingmidjutikhanut akikhangit talvanga hanaugaktip nunagijanganit talvunga Winnipeq-

mun imaalu hunat pidjutiqaqtut ajuiqhaqatigiiktunut imaaluuniit aallat inungnut 

hulipkaidjutikhat akiliqtauniaqtut.  

Hanaujaqti ubluni piinariaqaqtumik qun’ngiaqvingmi najugahaqarniaqtut uvani WAG-

Qaumajuqmi uvungalu qungiaqviup tuhaqtitinirmun hulilukaarutinun tamajanik 

igluqpallu. 

Pidjutaungman ikittunik inikhanik avatingnullu ihumaalutinik, pinahuarutikhaq tadja 

pilimaitait hanavikhamik ujaqqanik hanaujaqtunun.  



ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiviivitigunlu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
Tuhaqtipkaijiit 

Nunamiutat piniaqtait katimajiinnin ikajuqtiujunun ukunanin Nunavut Kavamanga, 

Nunavut Tunngavikkut Timinga unalu WAG-Qaumajuq.  

IGLUMIUNIAQTUNUN UUKTUUTIKHANUN MALIKTAKHAT:  

Ilaliutilugit hapkua uuktuutingni. 

1. Havaaqhangit tukhidjutikhangit: naitumik titiraqhimajuq upalungairutikharnik 

nunaqaqtunik. Ilaulugit qaritaujaliqidjutikharnik atuqtakharnik 

qaritaujaliqidjutikharnik atuqtakharnik pigiaqagumik. (250nik tainiinik)  
2. Naittumik nanminigijangnik titirarlutin (avatqutailugu 250 tainiit): Kinauvit? Kitut 

nunallaat (ngit) nunaqaqhimajutin? Hunauva hunaliurniq kangiqhidjutait? Hunat 

pidjutigijatit hunaliuqhimaaqtangnik? Uqadjavat havaarijat ilauvakkuvit 

hanaugaliurnirmik imaaluuniit pitquhikkut qun'ngiaqtitijut kinguagut.  
3. Naunaitkutit havaktanun taimaa PDF, Word unaluuniin JPEG (kiklikhaa malruk 

makpirviit)  

Titirarlugu havakpakhimajangnik: Tujurlugit kiklianun 10-nik piksanik 

piksasuuliuqhimajanikluuniin taimaa MP4-mi pilugu, naittumik titirarlutik atajumik 

(naunaitkutainulluuniin) piqaqtumun nampamik atianiklu tamainnun piksanun. 

• 10-nit 20-nut piksat tutquumajut .jpg tutquumavianni RGB-mi ivitaaqhimajumik 

piksaliuqhimajukhat. 
• Anginikhaanun kiklia aktilaanga 1920 pixels (hivitunia) x 1080 pixels 

(angiktilaangalu). 
• Naunaiklugit tamaita piksat napait atiillu – aulagutilugu hivuliq nainik piksanik 

piqangitumik (imaa 01title.jpg, 02title.jpg... 10title.jpg) naunaitkuhiqtaujaangat 

hivullirmin kinuglirmun namagijangnik. 

Umikvikhaa ublua: 11:59 unnuliqqat. Kivataanirmi ubluqhiutaatigun Hikutirvia 29, 2024. 

Tamaita tujuutaujut ikajuutikhallu hunavaluit qaritaujakkut tujuqtaujukhat umiktigutaanit 

ubluanut talvunga Phillip Innes, Atan'ngujaq Ilitquhiinut Katitiqhimajunik talvani 

pinnes@gov.nu.ca  

Inungnun Tuhaqtitaujukhaq 

 

 
Tuhaqtipkainikkut Uqarvigijaghaq: 
 
John Manzo 
Tuhaqtipkainikkut Atan’ngujaq  
Pitquhiliqijitkut 
867-975-5509 
JManzo@gov.nu.ca  

mailto:JManzo@gov.nu.ca

